
O‘SMIRLARDA KREATIVLIK NAMOYON 
BO‘LISHINING HUDUDIY TAFOVUTLARI

B.Z.Qayumov
Namangan davlat pedagogika instituti
katta-o‘qituvchisi (PhD)

Annotatsiya. Mazkur maqolada rivojlanib borayotgan jamiyatda yoshlarning kreativ, ijodkor va intellektual 
salohiyatini rivojlantirish bo‘yicha davlat siyosatining o‘ziga xos xususiyatlari tahlil qilingan. Xususan, 
o‘smirlarda kreativlikning namoyon bo‘lishi, uning psixologik va ilmiy-nazariy asoslari yoritilgan. Tadqiqot 
davomida kreativlik diagnostik metodlar orqali aniqlangani, shuningdek, kreativlikning hududiy (shahar va 
qishloq maktab o‘quvchilari) xususiyatlarga ko‘ra farqlanishi tadqiq etilgani va ularni rivojlantirish bo‘yicha 
mulohazalar bildirilgan.

Kalit so‘zlar: o‘smir, kreativlik, ramziy tafakkur, predmetli tafakkur, belgili tafakkur, obrazli tafakkur, iroda, 
psixika.
Abstract. This article analyzes the characteristics of state policy aimed at developing the creative and 
intellectual potential of youth in a developing society. In particular, it examines the manifestation of creativity 
in adolescents and its psychological, scientific, and theoretical foundations. The study employed diagnostic 
methods to identify levels of creativity and explored differences in creativity based on territorial characteristics 
(urban and rural school students), along with suggestions for fostering its development.

Key words: adolescent, creativity, symbolic thinking, subject thinking, sign-based thinking, figurative thinking, 
will, psyche.
Аннотация. В данной статье проанализированы особенности государственной политики по развитию 
креативного, интеллектуального потенциала молодежи в развивающемся обществе. Особое внимание 
уделено проявлению креативности у подростков, их психологическим, научно-теоретическим основам. 
В ходе исследования были применены диагностические методы для определения уровня креативности, 
а также проанализированы территориальные (городские и сельские школьники) особенности 
проявления креативности и предложены рекомендации по её развитию.

Ключевые слова: подросток, креативность, символическое мышление, предметное мышление, 
знаковое мышление, образное мышление, воля, психика.

KIRISH
So‘nggi yillarda respublikamizda ijodiy fikrlay oladigan, iste’dodli yoshlarni qo‘llab-quvvatlash, ularning 

iqtidorini ro‘yobga chiqarish, ilmiy-tadqiqot va innovatsion faoliyatni samarali yo‘lga qo‘yish uchun zaruriy 
huquqiy-me’yoriy asoslar yaratildi. Shuningdek, “…jismonan sog‘lom, ruhan va aqlan rivojlangan, mus-
taqil fikrlaydigan, vatanga sodiq, qat’iy hayotiy nuqtayi nazarga ega yoshlarni tarbiyalash ishida… yosh 
avlodning ijodiy va intellektual salohiyatini qo‘llab-quvvatlash va ro‘yobga chiqarish…” kabi vazifalar belgi-
langanligi, o‘quvchilar iste’dodini shakllantirish orqali ularning o‘quv faoliyati muvaffaqiyatini ta’minlashga, 
shuningdek, o‘sib kelayotgan yoshlarga davlat siyosati darajasida alohida e’tibor qaratilayotganligini 
ko‘rsatadi.

MAVZUGA OID ADABIYOTLAR SHARHI
Uzoq xorij psixologiyasida ijodkorlik tushunchasi “kreativlik” atamasi bilan izohlanadi. 1960-yillarning 

oxirlariga kelib, shaxs kreativligini boshqa psixik tuzilmalar bilan bog‘lash an’analari shakllandi. Ayniqsa, 
tadqiqotlarda shaxsning muammoli vaziyatni hal etishdagi muvaffaqiyati uning kreativligi bilan korrely-
ativ aloqaga ega ekani aniqlangan. D. Gilford, N. Marsh, F. Heddon, L. Kronbax, E. P. Torrens o‘z tad-
qiqotlarida kreativlikni intellektdan ajratilgan holda, alohida aqliy faoliyat turi sifatida o‘rganishgan. Ular 
kreativlikni shaxsning muammoni hal etishda bir nechta usullardan tezkorlik bilan foydalana olish qobiliyati 

sifatida talqin qilganlar.
Ya. A. Ronamaryov esa kreativlikni intellektual faollik va faoliyat mahsuliga nisbatan sezgirlik (senzi-

tivlik) bilan izohlagan [2; 63-b.].
Yuqorida keltirilgan olimlarning fikricha, kreativlik faqatgina reja, dastur va natija o‘rtasida muvozanat 

mavjud bo‘lgan taqdirdagina samarali bo‘ladi, ya’ni aynan o‘shanda kreativlik mexanizmi ishga tushadi. 
Ijodiy faollikning asosiy motivi esa “yangi mahsulot yaratishga intilish istagi” hisoblanadi.

TADQIQOT METADOLOGIYASI
Zamonaviy psixologik tadqiqotlarda turli yosh davrlarida vujudga keladigan muammo va masalalarni 

o‘rganishga qaratilgan ilmiy izlanishlar olib borilmoqda. Ushbu izlanishlar psixologiya fanini ilmiy va amaliy 
jihatdan boyitib bormoqda. Ushbu tadqiqotda biz o‘smirlik davrini obyekt sifatida tanladik. O‘smirlik davrida 
ichki erkinlikning oshishi, o‘z-o‘zini anglash layoqatlari va mustaqil xatti-harakatlarida katta sifat o‘zgarish-
lari yuz beradi. Bunday o‘zgarishlarning yuzaga kelishida irodaning o‘rni katta. Iroda – oliy psixik funksiya 
sifatida o‘smirning erkin harakat qilish quroli, shuningdek, shaxs rivojining asosiy chizig‘i hisoblanadi.

Bu bosqichga kelib, o‘smirning xatti-harakatlari endilikda faqat do‘stlari yoki yaqin tengdoshlariga 
bog‘liq bo‘lmay qoladi. U do‘stlarining o‘zi haqidagi noto‘g‘ri tasavvurlariga qarshi turishi, mustaqil fikrini 
qat’iy himoya qilishi mumkin. Ushbu davrda o‘zgalarning ichki dunyosiga ortiqcha qiziqish, shuningdek, 
o‘z xatti-harakatlarini tahlil qilish, o‘z-o‘zini tarbiyalash elementlarining paydo bo‘lishi o‘smirlikning ikkinchi 
bosqichiga xos xususiyatlardir.

Endi o‘smirlar o‘yin va dam olishga kamroq vaqt ajratib, ko‘proq jiddiy ishlar bilan shug‘ullanishga 
kirishadilar hamda ularda bilish jarayonlari jadallik bilan rivojlana boshlaydi.

Har qanday ilmiy tadqiqot eksperimental qismga ega bo‘ladi. Eksperimental tadqiqotni amalga 
oshirishda turli xil ilmiy metodikalar va so‘rovnomalardan foydalaniladi. Tadqiqot davomida to‘g‘ri tan-
langan metodikalar ilmiy ishning natijasini qiziqarli va ahamiyatli qiladi. Eksperimental qism tadqiqotning 
eng muhim bo‘lagi bo‘lganligi sababli, unda foydalaniladigan vositalar ham katta e’tibor va mas’uliyat bilan 
tanlanmog‘i lozim.

Shaxsdagi kreativlikni aniqlovchi metodikalar son jihatdan ko‘p bo‘lmaganligi sababli, ular allaqachon 
klassik metodikalar tasnifiga kirgan. Biz o‘z tadqiqotimiz davomida o‘smirlarda kreativlikning turli jabhala-
rini aniqlashga yordam beruvchi bir nechta metodikalardan foydalandik.

TAHLIL VA NATIJALAR
Tadqiqot davomida o‘smirlarda kreativlik rivojlanishini aniqlash jarayonida bir qator qiziqarli muammo-

larga duch keldik. Ushbu muammolar savol ko‘rinishida bo‘lib, ularga javob topishni o‘zimizga vazifa sifa-
tida belgiladik.

Tadqiqot obyekti sifatida shahar va qishloq maktablarida tahsil olayotgan o‘smirlar tanlab olindi. Biz 
ularning yashash sharoitlari hamda atrof-muhitning kreativlikka ta’siri mavjud yoki mavjud emasligini 
aniqlashga harakat qildik. Tadqiqot natijalari quyidagi 1-jadvalda J. Brunerning “Tafakkur va kreativlik” 
testi asosida shahar va qishloq maktablari o‘quvchilari kesimida keltirilgan.

1-jаdvаl
J.Brunеrning «Tаfаkkur vа krеаtivlik» tеsti bо‘yiсhа hudud kеsmidа о‘zaro tаfоvutlаri (Mаnni 

Uitni mеzоni аsоsidа N=460)
Kо‘rsаtkiсhlаr Sinаluvсhilаr

turi
О‘rtасhа rаng

σ U Р

Рrеdmеtli tаfаkkur
Shаhаr 202,29

2,318
18996,0 ,054

Qishlоq 225,43

Rаmziy tаfаkkkur
Shаhаr 193,52

2,747
16769,5 ,000**

Qishlоq 238,68

Bеlgili tаfаkkur
Shаhаr 200,56

2,813
18558,0 ,023*

Qishlоq 228,04



AKTABGACHA VA
AKTAB TA’LIMI 2025-yil, iyun. №06-son Psixologiya yo‘nalishi..

216

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

https://maktabgacha-va-maktab-talimi-jurnal.uz https://maktabgacha-va-maktab-talimi-jurnal.uz  

Оbrаzli tаfаkkur
Shаhаr 194,67

2,825
17062,0 ,000***

Qishlоq 236,94

Krеаtivlik
Shаhаr 210,27

2,243 21023,5 ,797
Qishlоq 213,36

Izоh: *р≤0,05; **р≤0,01; **p-≤0,001

Unga ko‘ra, “Ramziy tafakkur” shkala bo‘yicha har ikki guruh sinovchilarida ahamiyatli farqlar aniqlandi. 
Shahar maktabi o‘quvchilarida bu ko‘rsatkich o‘rtacha 193,52 ga teng bo‘lsa, qishloq maktabi o‘quvchi-
larida 238,68 ni tashkil etdi (U = 16769,5; p ≤ 0,01).

Tadqiqot davomida kreativlikni aniqlash uchun tanlangan uch xil metodika bo‘yicha respondentlarning 
natijalari turlicha chiqqanligini ko‘rish mumkin. “Belgili tafakkur” shkala bo‘yicha ham ikki guruh sinovchi-
lari orasida ishtirokchilarning tafakkur darajasida ahamiyatli farqlar kuzatildi. Jumladan, shahar maktabi 
o‘quvchilarida bu ko‘rsatkich o‘rtacha 200,56, qishloq maktabi o‘quvchilarida esa 228,04 ni tashkil etdi (U 
= 18558,0; p ≤ 0,05).

J. Bruner metodikasining “Belgili tafakkur” shkalasida aynan qishloq o‘quvchilari yuqori natijalarni 
ko‘rsatgani ma’lum bo‘ldi. Bunga sabab sifatida qishloq hayot tarzida qadriyatlar, urf-odatlar va ramziy 
belgilarning keng uchrashi, ularning kundalik hayotda faol qo‘llanilishi o‘smirlar tafakkurining aynan ushbu 
yo‘nalishda rivojlanishiga turtki bo‘lishi mumkin.

Shuningdek, “Obrazli tafakkur” shkala bo‘yicha ham ikki guruh sinovchilari orasida ishtirokchilarning 
tafakkur darajasida sezilarli farqlar aniqlangan. Shahar maktabi o‘quvchilarida bu ko‘rsatkich 194,67 ni 
tashkil etsa, qishloq maktabi o‘quvchilarida esa 236,94 ni tashkil etdi (U = 17062,0; p ≤ 0,001).

Bu holat qishloq hayotining kengligi, tabiat bilan bevosita yaqinlikda bo‘lishi, atrof-muhit bilan uyg‘un 
yashash kabi omillar orqali o‘smirlarning “obrazli tafakkur” ko‘nikmalari kuchli shakllanishiga sabab 
bo‘lishini ko‘rsatadi [3, 83].

Tadqiqot natijalari shuni ko‘rsatadiki, shahar va qishloq maktablaridagi o‘smirlar orasida kreativlik 
darajasi bo‘yicha ahamiyatli farqlar mavjud. Qishloq hayotining ramziy qadriyatlari, atrof-muhit bilan 
bevosita aloqa o‘smirlarda tafakkurning obrazli va belgili turlarining rivojlanishiga xizmat qiladi. Boshqa 
tomondan, shahar hayot tarzida ulg‘aygan o‘quvchilar esa zamonaviy texnologiyalar, internet va tezkor 
axborot oqimi bilan uzviy aloqadorlik tufayli original fikrlash, tezkorlik, yangilikka ochiqlik kabi kreativlik 
ko‘rsatkichlarini optimal darajada rivojlantirish imkoniyatiga ega bo‘ladilar.

XULOSA VA TAKLIFLAR
Natijalarga ko‘ra, tadqiqotda qo‘llanilgan metodika shkalalarini noparametrik usullar yordamida baho-

lash zarurligi aniqlandi.
Tadqiqot o‘tkazish jarayonida shahar va qishloq maktabi o‘smirlari orasida kreativlik rivojlanishi 

bo‘yicha ahamiyatli farqlar mavjudligi kuzatildi. Qishloq hayotidagi tabiat bilan bevosita aloqadorlik hamda 
ramziy qadriyatlarning ustuvorligi, ularda tafakkurning obrazli va belgili turlarining kuchli rivojlanishiga 
sabab bo‘lmoqda.

Shu bilan birga, shahar hayot tarzida ulg‘ayotgan o‘smirlar zamonaviy yangiliklarga ochiqligi, internet 
bilan uzviy aloqadorligi tufayli originallik, tez fikrlash, kreativlik kabi ijodkorlik xususiyatlarini optimal dara-
jada rivojlantirishi uchun qulay imkoniyatlarga egadir.

FOYDALANILGAN ADABIYOTLAR RO‘YXATI
1. О‘zbеkistоn Rеsрublikаsi Рrеzidеntining 2019-yil 3-mаydаgi «Iqtidоrli yоshlаrni аniqlаsh vа yuqоri mаlаkаli kаdrlаr 

tаyyоrlаshning uzluksiz tizimini tаshkil еtish сhоrа-tаdbirlаri tо‘g‘risidа»gi РQ-4306-sоn qаrоri. https://lex.uz/
docs/-4320713?ONDATE=03.04.2024%2000 

2. Пономарев Я.А. Психология творческого мышления. - М.: Просвещение, 1960. - 167 с.
3. Qayumov B.Z O‘smirlarda kreatiklik rivojlanishining psixologik xususiyatlari Psixol.f.b.f.d. (PhD)…dis. - T., 2024. - 83 b.
4. Қаюмов, Б. З. Ў., & Абдураҳмонов, О. А. Ў. (2021). ТАЛАБАЛАРДА ШАХСИЙ ВА ИНТЕЛЛЕКТУАЛ ФАЗИЛАТЛАРНИ 

ШАКЛЛАНТИРИШ МЕХАНИЗМЛАРИ. Scientific progress, 1(6), 750-754.
5. Qayumov Baxtiyor. (2024). THE CORRELATION RELATIONSHIP OF THE DEVELOPMENT OF CREATIVITY IN 

ADOLESCENTS WITH ACHIEVEMENT MOTIVATION. Next Scientists Conferences, 1(01), 24–27. Retrieved from 
https://nextscientists.com/index.php/science-conf/article/view/261

6. Baxtiyor, Q. (2024). CREATIVITY AS A RESEARCH SUBJECT IN PSYCHOLOGICAL RESEARCH. American Journal 
Of Social Sciences And Humanity Research, 4(07), 76-80.



AKTABGACHA VA
AKTAB TA’LIMI2025-yil, iyun. №06-son Psixologiya yo‘nalishi. 

217

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

https://maktabgacha-va-maktab-talimi-jurnal.uz  

7. Baxtiyor, Q. (2023). O‘SMIR SHAXSIDA KREATIVLIKNI SHAKLLANTIRISHDA TA’LIM TIZIMINING O‘RNI. Journal of 
Academic Research and Trends in Educational Sciences, 178-183.



2025. № 6

Ingliz tili muharriri: Feruz HAKIMOV
Musahhih: Alibek ZOKIROV 
Sahifalovchi va dizayner:  Oloviddin SOBIR O‘G‘LI

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.



Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

“Maktabgacha va maktab ta‘limi” jurnali Oliy attestatsiya komissiyasi Toshkent davlat pedagogika 
universitetining murojaatiga (24-04-2025 y., №11-05-2566/01) ko’ra, psixologiya fanlari bo’yicha 

falsafa doktori (PhD) va fan doktori (DSc) ilmiy darajasiga talabgorlarning tadqiqot ishlari yuzasidan 
dissertatsiyalarining asosiy ilmiy natijalarini chop etish uchun tavsiya etilgan milliy ilmiy nashrlar 

ro’yxatiga kiritilganligini ma‘lum qiladi.

Asos: OAK Pedagogik texnologiyalar va psixologik tadqiqotlar bo‘yicha ekspert kengashi 
tavsiyasi (25-05-2025 y.; №10); OAK Tartib-qoida komissiyasi qarori (07-05-2025 y., №5/6); OAK 

Rayosatining qarori (08-05-2025 y., №370/5).


